
Ræðu­
liga gott...

Hóast Johan Dahl, landsstýrismaður 
í vinnumálum, misti álitið á stýri­
num í ALS eftir orrustuna um stóru 
fráfaringarlønina hjá frákoyrda 
stjóranum í Arbeiðsloysisskipan­
ini, so hevur vinnunevndin hjá 
løgtinginum fult álit á, at ALS-
stýrið sjálvt megnar at fáa skil á 
lønar- og setanarviðurskiftunum 
hjá stjóranum á stovninum.

Tað er í øllum førum niðurstøðan, 
nú vinnunevndin hevur skrivað álit 
í sambandi við uppskotið hjá Jo­
han Dahl, landsstýrismanni í vinn­
umálum, sum sjálvur vil sleppa at 
góðkenna setanar- og lønarviður­
skifti hjá stjóranum í ALS.

Alt var annars á gosi, tá tað kom 

fram, at stjórin í ALS fekk yvir eina 
millión krónur í fráfaringarløn. Or­
søkin til rokið var ikki minst tann, 
at stýrisformaðurin fór alment út 
og segði ósatt um veruleikan, at 
stjórin varð biðin um at siga upp.

Landsstýrismaðurin vísti bein­
anvegin sína ónøgd við at heita á 
stýrisformannin um at leggja frá 
sær. Málið hevur eisini verið reist 
av tingfólki – og alt tað endaði við 
nevnda lógaruppskoti hjá Johan 
Dahl um, at vinnumálaráðharrin 
fær ræði á stýrinum, tá tað snýr seg 
um samsýning til stýri og stjórn.

Landsstýrismaðurin heldur tað 
ikki vera annað enn nátúrligt, at av­
varðandi landsstýrismaður hevur 

henda rætt. Sambært útvarpinum 
í gjár hevur hann ikki tikið støðu 
til, um hann tekur uppskotið aftur, 
men hann vísir á, at hann heldur 
tað vera rætt at hava greiðar reglur 
fyri stovnar undir ráðnum – har 
ALS, hóast serliga skipanin við 
pørtunum á arbeiðsmarknaðinum, 
hoyrir undir Vinnnumálaráðið.

Vinnunevndin er ikki samd. 
Hon heldur, at skulu slíkar reglar 
gerast, so skulu tær ikki gerast fyri 
ein stovn, men generelt. Nevndar­
formaðurin, Alfred Petersen heldur, 
at vit eiga at læra av tí sum hendi 
við stjórasamsýningini.

Privat skipan ella ikki, so er Ar­
beiðsloysisskipanin ein stovnur, 

sum vit øll gjalda til og tí rættiliga 
almennur. Tað minst vit mugu 
krevja av teimum fólkum, sum fáa 
tað álit at verða vald í stýrið, er at 

tey brúka sítt vit og skil.
Vit skulu ikki siga, at rættast er 

at landsstýrismaðurin skal fjarstýra 
einum stýri, sum ALS-stýrinum. 
Men vit kunnu samstundis stað­
festa, at stýrislimirnir ikki hava liv­
að upp til tað álit, ið latið er teimum, 
og tí kunnu vit ikki siga landsstýr­
ismannin ringan fyri leggja bond á 
stýrið. 

Tí tað krevur ábyrgd at fáa slíkt 
álit. Best er sjálvandi, at stýrið sjálvt 
megnar at liva upp til álitið.

Tingið álit á als-stýrinum

Stóra søgan í Degi & Viku 
næstsíðsta fríggjakvøld var, 
at samskiparin »heildarætl­
anina um harðskap í par­
løgum og nærsambondum«, 
sum sambært Degi & Viku 
fær góðar 49.000 krónur í løn 
um mánaðin.

Men sambært aðalstjór­
anum í Almannaráðnum, so 
passar tað yvir høvur ikki, tí 
samskiparin fær bara 33.600 
krónur.

Tað er uttan iva óbehagi­
ligt hjá einum starvsfólki 
soleiðis at verða hongt út av 
órøttum, og tí hevði tað nát­
úrliga verið, at hesi tíðíndi 
vórðu rættað.

Men tað vóru tey ikki. 
Sambært aðalstjóranum, 
so var tíðindaleiðarin bæði 
munnliga og skrivliga biðin 

um at rætta faktuellu skeiv­
leikar, so vildu tey ikki tað.

Men sambært tíðindaleið­
aranum, so er tað ikki Kring­
varpið, sum eigur feilin, men 
tað er ein feilur á heimasíðuni 
hjá Almannaráðnum.

Halló Liljan Weihe! Tá 

faktum er, at Elin Winther 
Poulsen ikki fær 49.000 kr 
um mánaðin, men 33.000, so 
er tað fakta, sum hyggjarin 
skal hava, og so kunnu tú og 
aðalstjórin stríðast um tína 
sjálvhátíðarligheit!

Fáur lýgur meira enn helvtina

Á Facebook skrivar løgmað­
ur: Tá fólk hava fingið meira 
tiltakspening av einum ávís­
um skattalætta, so byrja tey 
sambært fleiri at gjalda láa 
niður skjótari enn vanligt, 
tá tað hendur, koma bankar 
at liggja inni við ov nógvum 
gjaldføri, tá tað hendur seta 
bankarnir rentuna niður. 

Hetta ger at fólk 
fáa meira pening 
at ráða yvir og tað er sera gott 
fyri tann privata búskapin 
sum so eisini ávirkar tann al­
menna búskapin, tann rætta 
vegin, so skattalættin var 
ikki so galin kortini, tað var 
rentulækkingin so sanniliga 
heldur ikki.

Posta gevur í dag út fýra 
nýggj frímerki, tvey um 
postbilar og tvey um rottu 
og músø

Hvørt ár verða givin út 
sonevnd Europa-frímerki, 
har londini í Evropa geva 
út frímerki við felags evni. 
Í ár er evnið postbilar og 
frímerkini avmynda tveir 
postbilar, sum Posta brúkar 
til postflutning í dag.

Rottan, ið finst í 
Føroyum, er tann sonevnd­
an brúna rottan (Rattus 
norvegicus) og føroyska 
músin, er tann sonevnda 
vestanmúsin (Mus domes­
ticus)

Músin er helst komin 
til Føroya við landnáms­
monnunum, meðan rott­
an kom við einum vraki, 
ið rak inn á  Hvalba í mai 
1768. Haðani eru hon farin 
um tað mesta av Føroyum. 
Tó eru nakrar oyggjar, har 
rotta ikki finst.

Allastaðni hevur verið 
roynt at avoyða rottu, tí at 
hon kann spjaða sjúku mill­
um fólk og húsdjór. Hon 
gnagar allastaðni, og er hon 
til miklan ampa. Harafturat 
ger hon stóran skaða á fugl­
alívið í bjørgunum.

Vilja hava limirnar í ALS 
stýrinum at liva upp til álitið

Kaj Leo lækkar rentuna

Nýggj frímerki 
frá Posta


